
Naalakkersuisunut saqqummiuppatit, taakkualu matumani
akissuteqarfigineqarput. Akissuteqaat Akileraartarnermut Aqutsisoqarfimmit
ilassuteqarfigineqartoq, suliarineqarpoq.

1. Nunatsinni ujaqqat nunatsinniit akuerisaanani
anninneqarsinnaanerat nunanut allanut, pinngitsoortinniarlungu
naalakkersuisut suliniuteqarpat?

Akissut:

Aatsitassanik annissinissamut maleruagassat aatsitassanik tuniniaaneq
aamma avammut annissuineq pillugit Namminersorlutik Ogartussat
nalunaarutaat nr. 5, 26. juni 2019-imeersumi allassimapput. Aatsitassanik
tunisinermut  annissinermullu  atatillugu inuinnaat pisinnaatitaaffii
pisussaaffiilu nalunaarummi erseqqissarneqarput. Tassani allassimavoq,
aatsitassanik annissineq, pisinermut allagartamik imaluunniit avammut
nioqquteqarnissamut akuersissummik takutitsinikkut, aatsaat pisinnaasoq.
Aatsitassanut ikummatissanullu inatsimmi § 45e, imm. 3 naapertorlugu
aatsitassat aalajangersimasumik najugaqartumit pisiarineqarsimappata
aammalu pisineq uppernarsarneqarsinnaalluni, aalajangersimasumik
najugaqartuunngitsut  (takornariat  il.il.)  inuussutissarsiutiginagu
aatsitassanik  annissisinnaapput. Aalajangersimasumik najugaqartut
taakkua nammineq atugassaappata imaluunniit nammineq allanut
tunissutissaappata (tunissut), pisinermut allagartamik imaluunniit
avammut nioqquteqarnissamut akuersissummik peqaratik aatsitassanik
annissisinnaapput

Aatsitassanut  Aqutsisoqarfik suliniutinik arlalinnik, nalunaarutip
ilisimaneqarneranik siammarteriviusussanik, aallartitsivoq. Ilaatigut

Akileraartarnermut Aqutsisoqarfimmi sulisut, kiisalu TelePost-imi, RAL-
imi, Mittarfeqarfinni il.il. sulisut nassiussalerisartut ilinniartitaanissaat
aallartinneqarpoq. Tamatuma saniatigut Aatsitassanut Aqutsisoqarfik
nittarsaassinikkut arlalinnik suliniuteqarpoq, soorlu ussassaarutit
takornarianut sammitinneqartut, inuit akornanni attaveqatigiittarfinni
allagarsiinerit, Kalaallit Nunaanni suliffeqarfinnut anginerusunut
tamaginnut paasissutissiinermi najoqqutassat, takornariartitsisartunut
paasissutissiinermi najoqqutassat il.il.

Kalaallit Nunaannit nunanut allanut aatsitassanik inatsisinik
unioqqutitsilluni annissuisoqarsinnaanera Naalakkersuisut
eqqumaffigisorujussuuaat.

Naalakkersuisut ilaatigut tamanna pissutigalugu killeqarfitsinni
nakkutilliinermut suliassaqarfik annertuumik aalluppaat, taamaattumillu
Naalakkersuisut ~ aamma  Akileraartarnermut  Aqutsisoqarfimmi
nakkutilliinermik suliagarnermut aningaasaliissutit amerlineqarnissaat
qulakkeersimavaat. Akileraartarnermut Aqutsisoqarfiup
ilanngaaserinermut periusissiaq Inussuk 2018-2023 suliaraa, tassani
suliniuteqarfissat ~ ilaat  tassaalluni suliaqartuusunik  allanik
suleqateqarnerulernissaq, ilanngullugit pisortani oqartussat, soorlu
assersuutigalugu Aatsitassanut Aqutsisoqarfik.

Taamaattumik ukiuni kingullerni Aatsitassanut Aqutsisoqarfiup aamma
Akileraartarnermut ~ Aqutsisoqarfiup akornanni suleqatigiinneq
annertusarneqarsimavoq. 2018-imi Akileraartarnermut Aqutsisoqarfiup
umiarsuit marluk misissuiffigai. Akileraartarnermut Aqutsisoqarfik
aamma Aatsitassanut Aqutsisoqarfik ataatsimoorlutik, angallatinut nunanit
allaneersunut sammititamik, 2019-imi ulluni sisamani Kujataani
misissuinermik suliagarput. Misissuinermi ujaqqanik erlinnartunik
imaluunniit ujaqqanik pinnersaasiassanik anngiortumik
annissiniarsarisoqarneranik paasisaqartoganngilag.

2. Qanoq annissuisoqarsinnaanera pinngitsoortinniarlugu
nakkutilliisoqarpa?

Akissut:
Takuuk apeqqummut nr. 1-imut akissuteqaat.

3. Taamaassimanngippat annissuisoqarsinnaanera
pinngitsoortinniarlugu qanoq suliniuteqartoqarniarpa?



Akissut:
Takuuk apeqqummut nr. 1-imut akissuteqaat.

